
〈欵。嶽鎮海瀆。名山大川。風師雨師雷師。當祀之日。須以本處正官。齋潔行事。有廢不奉祀。不敬者。從本道肅政廉訪司糾彈。欽此。大德八年。總管府〉

〈奉上司行下。照得至元八年。欽奉聖㫖内一件。該自古春秋二仲戊日。祭社稷於西南郊。立春後丑日。祭風師於東南郊。立夏申日。祭雨師雷師於〉

〈西南郊。欽此。當年立社稷壇於舊地。立風雷師壇於東。雨師壇於西。圖經志風雲雷雨山川壇。本府在城南門外之南。三陽志風師壇。在西潮明〉

〈貺廟之右。雷雨師壇。在北廟摧鋒寨之左。三壇各一丈五尺。高二尺五寸。四出陛三等。四門同一壝。此宋壇壝之制也。圖經志無祀鬼神壇。　本府〉

〈在城北門外。海陽縣附。户口〉

〈圖經志户口。洪武十年分終數。本府海陽等四縣。計六萬九十七户。二十一萬四千四百單四口。永樂元年人户八萬六百九十一户。人丁男婦二〉

〈十八萬四千四百五十七口。郡縣志唐開元户一千八百。宋朝户七萬四千六百八十二。　寰宇記宋朝户主客都共五千八百三十一。　九域〉

〈志主五萬六千九百一十二。客一萬七千七百七十。輿地要覧七萬五千九百單二户。三陽志生齒之數。蓋視時以為多寡。創郡之初。為户一〉

〈千一百九十。口五千五百二十。其時屬縣有五等而言之。是一縣僅有二百四十户。當時民物固可知已。隋之去𣈆。止二百載間。乃有二千六百有〉

〈六户。較之徃昔。幾於倍數。唐杜佑作通典。載湖陽郡户有一萬三百二十四。口五萬一千六百七十四。韓愈請置鄉校謀亦曰。此州户有萬余。迨歐〉

〈陽脩作唐嘗志乃云。户有四千四百二十。口二萬六千七百四十五。且損於杜佑朝愈之所紀何哉。宋朝開寳初。有户三萬餘。迨元豐間。九域志成〉

〈主客户計七萬四千六百八十二。比於唐時七陪其數。比歲以來。総稅客户與蛋户言之。以户計者。一十三萬五千九百九十八。以口計者。一十四〉

〈萬五千七百三十二。較之於古。不啻百陪。自今已徃。不其愈盛哉。　本州三縣主客户。總一十一萬六千七百四十三户。總一十四萬七千五百七〉

〈十口。　三陽圖志元滅宋平潮以前亂離瘼矣。數萬生靈。或㦬鋒鏑。或被驅掠。或死於盗賊。或轉徙他方。至元二十七年。朝廷籍江南户口。方見〉

〈其數。比年以來。民稍生聚。户口日蕃矣。　本路三縣一司。民户總七萬七十户。　南人六萬八千七百七十三户。　北人一百五十四户。　録事司〉


〈總三千三百五十八户。田賦〉

